
| - ARABAKO BATZAR NAGUSIAK ETA ARABAKO LURRALDE
HISTORIKOAREN FORU ADMINISTRAZIOA

Arabako Foru Aldundia

LURRALDE OREKAREN ETA LURRALDE ANTOLAMENDUAREN SAILA

617/2026 Erabakia, irailaren 29koa, Foru Gobernu Kontseiluarena. Onespena ematea estaturako
gaikuntzako funtzionarioei gordetako lanpostuak betetzeko ohiko lehiaketaren ebazpenari

Toki Araubidearen Qinarriak arautzen dituen apirilaren 2ko 7/1985 Legearen bigarren xedapen
gehigarriaren 7. apartatuan eta bosgarren xedapen gehigarrian ezarritakoari jarraituz Arabako Foru
Aldundiak esleituta dauzkan ahalmenen arabera, estaturako gaikuntza duen toki administrazioko
funtzionarioen araubide juridikoa arautzen duen martxoaren 16ko 128/2018 Errege Dekretuaren
35. artikuluan eta hurrengoetan (lehiaketa arruntaren bidez lanpostuak betetzeari buruzkoak)
ezarritakoarekin loturik, eta Arabako Lurralde Historikoan funtzionario horientzat gordeta dauden
lanpostuak behin betiko betetzeko lehiaketa arruntaren izapideak bete ondoren, zeinetarako deia
egin baitzen Foru Gobernu Kontseiluaren maiatzaren 5eko 269/2026 Erabakiaren bidez, deial-
diaren oinarrietan ezarritakoa betez, eta, lanpostu hutsak sartzea eskatu zuen toki erakundeak
emaitzak jakinarazi dituela ikusirik, Lurralde Orekaren eta Lurraldearen Antolamenduaren Saileko
diputatuak proposaturik, eta Foru Gobernu Kontseiluak gaurko bileran eztabaidatu ondoren, hau

ERABAKITZEN DUT

Lehenengoa. Ez adjudikatzea Aguraingo Udaleko kontuhartzailetzari dagokion lanpostua,
udal horrek ez duelako horri buruzko inolako eskaerarik jaso, hala egiaztatzen baita espedien-
tean alkatearen 2026ko abuztuaren 5eko ebazpen baten bidez, zeina udal idazkaritzak helarazi
baitu hilabete bereko 11n.

Bigarrena. Ez adjudikatzea Aguraingo Udaleko diruzaintzari dagokion lanpostua, udal horrek
ez duelako horri buruzko inolako eskaerarik jaso, hala egiaztatzen baita espedientean alkatearen
2026ko abuztuaren 5eko ebazpen baten bidez, zeina udal idazkaritzak helarazi baitu hilabete
bereko 11n.

Hirugarrena. Lanpostu horiek hutsik daudela deklaratzea:
Azpieskala: kontuhartzailetza-diruzaintza.

Kategoria: sarrera.

2. mailako kontuhartzailetza.

Aguraingo Udala.

Kategoria: sarrerakoa edo goi mailakoa (bata zein bestea).
Diruzaintza.

Aguraingo Udala.

Laugarrena. Lurralde Orekaren eta Lurralde Antolamenduaren Sailak argitara dezala erabaki
hau ALHAON.

Bosgarrena.Toki korporazioak beste arrazoi batzuengatik adjudikatu ez dituen edo hutsik ge-
ratu diren lanpostuak estaturako gaikuntza duten toki administrazioko funtzionarioei gordetako
lanpostuak betetzeko hurrengo lehiaketa bateratuan sartuko dira, estaturako gaikuntza duen
toki administrazioko funtzionarioen araubide juridikoari buruzko martxoaren 16ko 128/2018
Errege Dekretuaren 29.2 eta 43. artikuluetan xedatutakoa betez.

Seigarrena. Erabaki hau behin betikoa da administrazio bidean, eta beraren aurka admi-
nistrazioarekiko auzi errekurtsoa jarri ahal izango da Administrazioarekiko Auzien Juris-
dikzioan, bi hilabeteko epean, uztailaren 13ko 29/1998 Legearen 46. artikuluaren arabera.
Nolanahi ere, berraztertzeko errekurtsoa aurkeztu ahal izango zaio, nahi izanez gero, Arabako
Foru Aldundiko Gobernu Kontseiluari, hilabeteko epean, bat etorriz Administrazio Publikoen
Administrazio Prozedura Erkidearen urriaren 1eko 39/2015 Legearen 123. eta 124. artikuluetan
xedatutakoarekin, edo, administrazio publikoen kasuan, aipatutako 29/1998 Legearen 44. artiku-
luko aurretiazko errekerimendua.

Vitoria-Gasteiz, 2026ko irailaren 29a
Diputatu nagusia
RAMIRO GONZALEZ VICENTE

Lurralde Orekaren eta Lurralde Antolamenduaren Saileko foru diputatua
LAURA PEREZ BORINAGA

Lurralde Orekaren zuzendaria
JAVIER GORBENA GARCIA

